
   Çутине сапса мăн алтăрла

Каçĕ килчĕ йăлтăр çăлтăрпа.

Ялкăшать çур каçĕ!

Çунтăрах.

Эсĕ çăлтăртан та çутăрах.

Алтăр Çăлтăр — ылтăн-кĕмĕл,

Алтăр Çăлтăр — çич çăлтăр.

Ылтăнĕ те, кĕмĕлĕ те —

Çиччĕшĕ те сан пултăр.

Ах, çу каçĕ!

Пыл пек туйăнать.

Алтăр ӳпĕнессĕн тайăлать.

Систерет пуль шерпетне-симне

Астивмешкĕн вăхăт çитнине.

Алтăр Çăлтăр,

Алтăр Çăлтăр,

Алтăр Çăлтăр — çич çăлтăр.

Ылтăнĕ те, кĕмĕлĕ те —

Çиччĕшĕ те сан пултăр.



Капăр-çке кĕр каçĕ!

Ав пĕр си

Алтăр саламларĕ:

— Тавăсси!

Туй-çуйри пек савăнать, сăйлать,

Пуç çинех сим пылĕ сапăнать.



Алтăр Çăлтăр,

Алтăр Çăлтăр,

Алтăр Çăлтăр — çич çăлтăр.

Ылтăнĕ те, кĕмĕлĕ те —

Çиччĕшĕ те сан пултăр.

  